
Sarajevo, 27.01.2023. 

Dostaviti: 

BOSNA I HERCEGOVINA FEDERACIJA BOSNE 

I HERCEGOVINE KANTON SARAJEVO 

Skupština Kantona Sarajevo n/r predsjedavajući 

Skupštine Kantona Sarajevo 

Uputiti: 

Vlada Kantona Sarajevo Ministarstvo za odgoj i 

obrazovanje 

PREDMET: ZASTUPNIČKA INICIJATIVA 

Poštovani, 

Na osnovu člana 106. Poslovnika Skupštine Kantona Sarajevo ("Službene novine Kantona Sarajevo", 

brojevi 25/10, 14/11, 19/11, 7/12, 26/12, 15/13, 47/13, 47/15, 48/16, 9/20 i 14/20), Vladi Kantona 

Sarajevo upućujem inicijativu oproglašenju temeljnih institucija kulture Bosne i Hercegovine od 

posebnog značaja za Kanton Sarajevo: 

- Zemaljski muzej BiH, 

- Umjetnička galerija BiH, 

- Historijski muzej, 

- Nacionalna i univerzitetska biblioteka BiH, 

- Kinoteka BiH, 

- Muzej književnosti i pozorišne umjetnosti BiH i 

- Biblioteka za slijepa i slabovida lica BiH. 

OBRAZLOŽENJE: 

Dosljedno programskim ciljevima razvoja i afirmacije kulture, Kanton Sarajevo potvrđuje svoje 

opredjeljenje podršci kulturi temeljnih institucija u cilju stvaranja pretpostavki za afirmaciju izuzetnih 

kulturnih vrijednosti u njihovoj organizaciji na domaćem, regionalnom i međunarodnom nivou. 

I — PRAVNI OSNOV 

Pravni osnov za donošenje Odluke o proglašenju temeljnih udruženja kulture naroda Bosne i 

Hercegovine od posebnog interesa za Kanton Sarajevo sadržan je u odredbama čl. 12. stav 1. tačka c) 

i 18. stav 1. tačka b) Ustava Kantona Sarajevo («Službene novine Kantona Sarajevo», br. 1/96, 2/96 - 

Ispravka, 3/96 - Ispravka, 16/97, 14/00, 4/01, 28/04, 6/13 i 31/17). 

Izvod iz člana 12. Ustava Kantona Sarajevo glasi: "Isključive nadležnosti Kantona Sarajevo U okviru 

svojih nadležnosti Kanton je nadležan za: c) Utvrđivanje i provođenje kulturne politike; " 

Izvod iz člana 18. Ustava Kantona Sarajevo glasi: "Nadležnosti Skupštine Skupština Kantona: b) 

donosi zakone i druge propise u okviru izvršavanja nadležnosti Kantona, izuzev propisa koji su ovim 

Ustavom ili zakonom dati u nadležnost Vlade Kantona." 

Funkcionisanje ovih institucija koje se mogu smatrati suštinskim jezgrom BiH državnosti i kulturnog 

identiteta mora podržati Kanton Sarajevo proglasivši ih temeljnim institucijama, upravo zato što je, 

prema Ustavu Kantona Sarajevo, utvrđivanje kulturne politike u nadležnosti Kantona Sarajevo. 

Zemaljski muzej Bosne i Hercegovine je najstarija muzejska institucija u Bosni i Hercegovini, 

osnovana 1. februara 1888. godine, za vrijeme Austro-Ugarske vladavine. Muzejski kompleks se 

sastoji od 4 zasebna paviljona u kojima se čuva oko 3 miliona artefakata koji su sakupljeni tokom 

stogodišnjeg postojanja i koji čine dobar dio kulturnog i nacionalnog nasljeđa zemlje i svih njenih 

naroda. 

Umjetnička galerija Bosne i Hercegovine, osnovana 1946. godine, proučava i čuva preko 6000 

djela moderne i savremene umjetnosti, predstavljajući, sa stajališta vizuelne umjetnosti, najstariju i 

najznačajniju muzejsku instituciju u Bosni i Hercegovini. 

Historijski muzej BiH se bavi prikupljanjem, čuvanjem, istraživanjem, prezentacijom i 

promovisanjem kulturno-historijskog naslijeđa Bosne i Hercegovine. Od osnivanja 1945. godine 

Muzej proučava historiju Bosne i Hercegovine od srednjeg vijeka do danas. 

Muzej književnosti i pozorišne umjetnosti BiH osnovan je 1961. godine. Književna i 

pozorišna građa raspoređena je u zbirke značajnih književnika i pozorišnih djelatnika 

(glumaca, operskih i baletskih prvaka, redatelja, scenografa, kostimografa), kao i 

bosanskohercegovačkih pozorišnih kuća. 

Nacionalna i univerzitetska biblioteka Bosne i Hercegovine osnovana je Uredbom o Narodnoj 

biblioteci Federalne Bosne i Hercegovine 31. oktobra 1945. godine. Ova nacionalna ustanova aktivno 

učestvuje u svim projektima čiji je cilj obnova dokumentarnog naslijeđa BiH. 

Biblioteka za slijepa i slabovidna lica u Bosni i Hercegovini obezbjeđuje bibliotečku građu 

neophodnu u svakodnevnom životu, stručnom usavršavanju, profesionalnom radu i društvenom 

angažmanu. Raspolaže knjižnim fondom od 27.948 bibliotečkih jedinica u tehnikama za slijepe na 

Brajevom pismu, audio i digitalnoj tehnici. 

U filmskom arhivu JU Kinoteke BiH se štite i čuvaju filmski materijali i filmska građa od 

historijskog, umjetničkog, kulturnog, obrazovno-odgojnog i naučnog značaja za BiH. 

S poštovanjem, 

Miomirka Melank 

Zastupnica u Skupštini Kantona Sarajevo Naša stranka 


